
* சு.சமுத்திரம் 72

"சபாஷ் முத்தையா. இது எனக்குத் தோணல பாரு. நீயும் என்னோட வா. பொம்பிள கையைப் பிடிக்கலன்னு. நானே சொல்றது நல்லா இருக்காது பாரு."

"ஒ.கே. ஸார். நாளைக்குக் காலையில, ஒன்பது மணிக்கு வாரேன்."

முத்தையா போவது வரைக்கும், அவனைப் பார்க்காததுபோல் காட்டிக் கொண்ட மேகலா, அவன் போனபிறகு போன இடத்தையே திரும்பித் திரும்பிப் பார்த்தாள். ஒருவேளை திரும்பி வரலாம். எதையாவது விட்டுவிட்டுப் போயிருக்காரா? சுற்றும் முற்றும் பார்த்தாள். பிறகு திடீரென்று அந்த இளந்தென்றல் புகுந்த இதயத்துள், குடும்பப் புயல் புகுந்து, அந்த தென்றலையும் புயலாக்கியது.

கைவை பத்திரிகை அலுவலகத்தில் காம்பவுண்ட் வாசலில் நின்ற கூர்க்காவைத் தாண்டி, சுழல்வடிவில் அமைந்த ரிஸப்ஷன் அறைக்குள், பேராசிரியரும் முத்தையாவும் போனபோது, டெலிபோன் ஆபரேட்டர், அவர்களை பப்ளிஸிட்டி பிரியர்களாக நினைத்து, அனாவசியமாகப் பார்த்தார். பெருமாள்சாமி, ஏகாம்பரம் இருக்கானா? என்று எடுத்த எடுப்பிலேயே கேட்டார். அசந்து போன ஆபரேட்டர், டெலிபோன் எண்களைச் சுழற்றிய பிறகு ஒங்க பேரு? என்றார் படபடப்புடன், ஒருவேளை எழுத்தாளர் சாண்டில்யன் வந்திருப்பாரோ என்று ஒரு சந்தேகம். டெலிபோனில் பேசிவிட்டு, வாங்க ஸார், நானே கூட்டிக்கிட்டுப் போறேன் என்று சொல்லி ஆபரேட்டர் முன் நடந்தார்.

'கைவைவின் எடிட்டோரியல் அறைக்குள் நான்கைந்து பேர், வாயும் புகையுமாக, கையும் பேனாவுமாக தீவிரமாகச் சிந்தித்தபடி எழுதுவதைப் பார்த்தால், அநேகமாக அவர்கள் கிசுகிசுக்களை எழுதிக் கொண்டிருக்கவேண்டும் நாட்டின் தலைவிதியைத் தாங்களே நிர்ணயிப்பது போன்ற தோரணை பாவத்தை முகங்கள் காட்டின. இதற்குள் 'எடிட்டர் ஏகாம்பரமே வெளியே வந்தார். "வாங்க ஸார். வாங்க. கூப்பிட்டிருந்தால், நானே வந்திருப்பேனே" என்று சொன்னபடியே, பேராசிரியர் கைகளைப் பிடித்தபடி, தனது அறைக்குள் அவரை இழுத்துக்கொண்டு போனார். சிறிது யோசித்த முத்தையாவை, தன்னோடு வரும்படி பேராசிரியர் கண்ணடித்தார்.

		 இப்பக்கம் கடைசியாக 1 பெப்பிரவரி 2018, 06:22 மணிக்குத் தொகுக்கப்பட்டது.

